2. fundur stjórnar Skáksambands Íslands
16. júní 2005 kl. 17.15
 
Fundargerð
 

Mættir: Lilja, Gunnar, Björn, Bragi K, Helgi Á, Ólafur, Páll, Hjördís, Ásdís.

                                                                                                 

Dagskrá:
1.         Skipan í nefndir og verkefni.

2.         Önnur mál.

 

1.         Skipan í nefndir og verkefni
 

Skipað í eftirtaldar nefndir en stjórnarmenn munu svo skipta með sér verkefnum við ýmis störf og viðburði fyrir utan nefndavinnu:

 

Skákmótanefnd: Gunnar Björnsson formaður, Óttar Felix Hauksson, Páll Sigurðsson, Auðbergur Magnússon, Björn Þorfinnsson, Ólafur Kjartansson og Guðfríður Lilja Grétarsdóttir.

 

Kvennaskáknefnd: Guðfríður Lilja Grétarsdóttir formaður, Lenka Ptacnikóva og Helgi Ólafsson.

 

Æskulýðsnefnd: Páll Sigurðsson formaður, Torfi Leósson, Helgi Ólafsson, Helgi Árnason, Hjördís Birgisdóttir, Vigfús Ó. Vigfússon og Tómas Rasmus.

 

Mótsstjórn Íslandsmóts skákfélaga: Þorsteinn Þorsteinsson, Jón Rögnvaldsson og Þráinn Guðmundsson. Til vara: Einar S. Einarsson og Ólafur H. Ólafsson.

 

Framkvæmdanefnd Íslandsmóts skákfélaga: Ríkharður Sveinsson formaður, Óttar Felix Hauksson, Páll Sigurðsson, Auðbergur Magnússon, Helgi Árnason, Hjördís Birgisdóttir, Ólafur Ásgrímsson, Kristján Örn Elíasson, Andri Hrólfsson, Björn Þorfinnsson og Guðfríður Lilja Grétarsdóttir.

 

Skákstiganefnd: Ríkharður Sveinsson formaður, Gunnar Björnsson, Halldór Grétar Einarsson, Bergsteinn Einarsson og Björn Jónsson.

 

Skákminjanefnd: Þráinn Guðmundsson formaður, Birgir Sigurðsson, Bragi Halldórsson, Helgi Ólafsson og Óttar Felix Hauksson.

 

Ritnefnd Tímaritsins Skákar: Þráinn Guðmundsson, Áskell Örn Kárason og Bragi Kristjánsson.

 
2.         Önnur mál 

 

Venja er að stjórn  S.Í. fundi ekki að staðaldri yfir hásumartímann. Sökum mýmargra verkefna sem fyrir liggja er þó stefnt að því að halda stjórnarfundi í júlí.

3. fundur stjórnar Skáksambands Íslands
14. júlí 2005 kl. 17.15
 
Fundargerð
 

Mættir: Lilja, Ásdís, Ólafur, Gunnar, Páll, Hjördís, Helgi og Björn.

 

Fundurinn óskar Rimaskóla til hamingju með hvatningarverðlaun Menntaráðs, sem nýverið voru veitt við hátíðlega athöfn í Ráðhúsi Reykjavíkur. 

 

Dagskrá:
1. Styrkjaumsóknir 

2. Norðurlandamót í skák 

3. Skákþing Íslands 2005 

4. Mótaáætlun 

5. EM Landsliða 

6. Önnur mál

 

I. Styrkjaumsóknir 
Styrkir veittir fjórum sinnum á ári. Stjórn samþykkir samhljóða tillögur styrkjanefndar fyrir tímabilið júlí-september sem eru eftirfarandi:

Sverrir Þorgeirsson – 20 þús.kr. vegna HM Ungmenna

Dagur Arngrímsson – 30 þús. kr. vegna IM-móts í Ungverjalandi

Davíð Kjartansson – 20 þús. kr. vegna IM-móts í Ungverjalandi.

Elsa María Þorfinnssdóttir – 20 þús. kr. vegna HM Ungmenna.

Björn Þorfinnsson – 30 þús. kr. vegna alþjóðlegs móts í Tékklandi

Guðmundur Kjartansson – 50 þús.kr. vegna tveggja móta í Tékklandi og Ungv.landi.

Bragi Þorfinnsson – 60 þús.kr. vegna ýmissa móta í sumar. 

Stefán Kristjánsson – 60 þús.kr. vegna ýmissa móta í sumar.

Lenka Ptacnikova – styrkumsókn hafnað.

 

Stjórn samþykkir að koma til móts við Lenku Ptacnikovu sem á eiginn kostnað réð þjálfara til aðstoðar og leiðbeiningar fyrir EM kvenna. Stjórn leggur 30.000 króna aukalega til þátttöku Lenku á EM kvenna, sem mun greiða að hluta fyrir þjálfun hennar fyrir mótið. 

 

II. Norðurlandamótið í skák 2005
Hannes Hlífar Stefánsson hefur þegið boð S.Í. um að keppa fyrir Íslands hönd á Norðurlandamótinu í skák 24. ágúst til 4. september nk. Íslandi bjóðast tvö sæti í lokuðum 12 manna flokki. Helgi Ólafsson hefur afþakkað boð um að keppa ásamt Hannesi á mótinu. Samþykkt að bjóða Helga Áss í stað Helga Ólafssonar, og ef Helgi Áss afþakkar að bjóða þá Stefáni Kristjánssyni. Einnig býðst þátttaka í opnum kvennaflokki og Norðurlandamóti öldunga. Samþykkt að bjóða Lenku  Ptacnikovu sæti í kvennaflokki. Samþykkt að bjóða Jóhanni Erni Sigurjónssyni styrk, sem nemur helmingi af kostnaði, til þátttöku í öldungamótinu, þar sem Íslandsmeistari öldunga, Björn Þorsteinsson, gefur ekki kost á sér. Björn vann sér inn ferð á mótið með því að sigra á nýafstöðnu Íslandsmóti öldunga, en Jóhann Örn varð í öðru sæti á mótinu. 

 

III. Skákþing Íslands 2005
Stjórn hefur borist bréf frá Dómstól S.Í. þar sem birt er kæra frá Guðmundi  

Kjartanssyni og Davíð Kjartanssyni, dags. 14. júlí sl., vegna tímasetningar landsliðsflokks, sem halda á  11.-21. ágúst nk. í Háskólanum í Reykjavík samhliða Heimsmeistaramóti tölvuforrita í skák. Dómstóll S.Í. hefur gefið stjórn frest til hádegis 18. júlí nk. til að skila greinagerð um málið. Guðmundur og Davíð krefjast þess að dagsetningu landsliðsflokks verði breytt þar eð það rekist á alþjóðlegt mót í Ungverjalandi sem þeir taka þátt í dagana 6.-18. ágúst nk. Máli sínu til stuðnings vitna þeir í 4.tl. 4.gr. skáklaga S.Í. og telja á sér brotið. 

 

Ólafur Kjartansson og Björn Þorfinnsson víkja af fundi og Gunnar Björnsson tekur við ritun fundargerðar. Forseti rekur tildrög málsins og minnir á að fyrir löngu hafi verið tilkynnt að landsliðsflokkur skyldi haldinn í ágúst. Fundarmenn eru sammála um að ógerlegt sé að halda landsliðflokk síðar í ágúst, m.a. vegna þess að S.Í. sé ekki stætt á því að halda landsliðsflokk á sama tíma og sambandið sendi tvo stigahæstu keppendur landsliðsflokks til keppni á Norðurlandamótinu í skák, auk þess sem húsakynni HR bjóðist ekki til skákmótahalds síðar í ágúst. Þegar sé búið að tilkynna mótið á þessum tíma og bjóða mönnum þátttöku. Einnig sé búið að tala við styrktaraðila um framkvæmd mótsins á þessum tíma, en heimsmeistaramótið byrjar 13. ágúst og lýkur 21. ágúst. Húsakynni HR bjóðast S.Í. að kostnaðarlausu, umgjörð mótsins verður öll hin veglegasta og góð kynning tryggð. Forseti bendir á að viðræður séu einnig farnar af stað um að halda sérstaka hliðarviðburði meðan á landsliðsflokki stendur í HR, sem hluta af  80 ára afmæli S.Í. og 70 ára afmæli Friðriks Ólafssonar. Fundarmenn sammála um að stjórn beri að halda við fyrrnefnda dagsetningu og staðsetningu mótsins. Forseti skrifar greinargerð af hálfu stjórnar S.Í. um málið sem lögð verður fyrir dómstólinn.  Samþykkt samhljóða að setja málið í þennan farveg. 

 

Landsliðsflokkur verður með hefðbundnu sniði, þ.e. 12 manna lokaður flokkur og eftirfarandi skákmönnum sérstaklega boðið í landsliðsflokk auk þeirra sem rétt eiga á sæti og/eða eru varamenn þeirra: Arnar Gunnarsson, Jón Viktor Gunnarsson, Róbert Harðarson og Sigurbjörn Björnsson. Ef fleiri sæti losna vegna forfalla verður Sigurði Daða Sigfússyni og Birni Þorfinnssyni boðið sæti. 

 

IV. Mótaáætlun
Gunnar Björnsson leggur fram tillögu mótanefndar um mótaáætlun. Umræðum um málið að mestu leyti frestað, en ákveðið að fyrri hluti Íslandsmóts skákfélaga fari fram helgina 7.-9. október nk. en síðari hlutinn 3.-4. mars nk.

 

V. EM Landsliða
Borðaröðun ákveðin, lagt er til að raða eftir stigum. 

1. Hannes Hlífar Stefánsson 

2. Stefán Kristjánsson 

3. Þröstur Þórhallsson 

4. Bragi Þorfinnsson

      Kvennaliðið:b

1. Lenka Ptacknikova 

2. Guðlaug Þorsteinsdóttir 

3. Guðfríður Lilja Grétarsdóttir 

4. Sigurlaug Friðþjófsdóttir

Liðsstjóri karlaliðsins verður Ingvar Jóhannesson og liðsstjóri kvennaliðsins verður Henrik Danielsen.

VI. Önnur mál.
Umræða um fyrirkomulag áskorendaflokks en skv. lögum skal hann vera 9 umferðir og með hefðbundnu fyrirkomulagi. Rætt um hvort ekki sé ástæða til að breyta lögum þannig að hendur stjórnar séu ekki bundnar um of við að ákvarða fyrirkomulag áskorendaflokks, vel kæmi t.d. til greina að stokka flokkinn upp með útsláttarfyrirkomulagi ef til þess væri lagaheimild. Ef landsliðsflokkur fer fram í ágúst í HR þá verður áskorendaflokkur haldinn samhliða eins og þegar hefur verið 

tilkynnt.

 

Björn Þorfinnsson, ritari

4. fundur stjórnar S.Í. 

mánudaginn 25. júlí 2005 kl. 17.15

 

Mætt:  Lilja, Gunnar, Bragi, Páll, Ásdís.

 

1.         Bréf og tilkynningar.

            Úrskurður Dómstóls S.Í. dags. 21. júlí 2005 liggur fyrir.

            Fréttabréf frá Skáksambandi Evrópu.

            Dagskrá þings Norræna Skáksambandsins.

            Ráðgert að halda málþing um arfleifð Friðriks Ólafssonar í september n.k.

 

2.         Norðurlandamót.  Hannes Hlífar, Stefán Kristjánsson og Lenka Ptacnikova tefla fyrir Íslands hönd.

 

3.         EM landsliða.  Arnar E Gunnarsson tekur sæti í EM-liðinu, þar sem Þröstur Þórhallsson forfallaðist.

 

4.         Skákþing Íslands.

            Landsliðsflokkur:  Umræður um þátttakendur.  Eftirtaldir hafa staðfest þátttöku:  Hannes Hlífar, Stefán Kristjánsson, Bragi Þorfinnsson, Heimir Ásgeirsson, Ingvar Jóhannesson, Jón Viktor, Sigurður Daði, Björn Þorfinnsson.

            Tímamörk:  FIDE-tímamörkin, 90 mín. + 30 sek. til að ljúka.

            Verðlaun:  1. 200.000.-  2. 140.000.-  3. 100.000.-  4. 60.000.-

            Áskorendaflokkur:  

            Verðlaun:  1. 50.000.-,  2. 30.000.-  3. 20.000.-

            Aukaverðlaun:  U-2000 stigum 10.000.-, U-1600 stigum  10.000.- U-16 ára 10.000.-,  Kvennaverðlaun 10.000,- Fl. stigalausra 10.000.-

            Aukaverðlaun eru háð því að amk. 5 keppendur séu í hverjum flokki og eingöngu er hægt að vinna til einna aukaverðlauna.  Reiknuð verða stig séu fleiri en einn í efsta sæti í hverjum flokki.

            Þátttökugjöld:  18 ára og eldri kr. 2.000.-  15-17 ára kr. 1.500.-  14 ára og yngri kr. 1.000.-

            Skráningu skal lokið fyrir 9. ágúst.

            Skákstjórar verða Gunnar Björnsson, Ólafur Ásgrímsson og Páll Sigurðsson.

 

            Kvennaflokkur fer fram í haust, þ.e. Lokaður A-flokkur og opinn B-flokkur.

 

5.         Styrkbeiðni barst frá Skákfélagi Akureyrar vegna landskeppni við Færeyinga.  Akureyringar og Austfirðingar tefla fyrir Íslands hönd í landskeppni við Færeyinga í ágúst nk.  Samþykkt samróma 50 þús. kr. styrkur.

 

            Fundi slitið kl. 19.00

            Bragi Kristjánsson

5. fundur stjórnar S.Í.

fimmtudaginn 1. september kl. 17.15.

 

Mætt:  Guðfríður Lilja, Óttar Felix, Helgi Ól., Helgi Árnason, Páll Sigurðsson, Björn Þorfinnsson, Bragi Kristjánsson, Ásdís.

 

1.         Bréf og tilkynningar.  Frá USA barst 1.080 dollara ávísun sem ere arfur frá John W. Collins.

            Bréf barst frá FIDE þar sem leitað var álits sambandsins um að fækka umferðunum á Ólympíumótinu 2006 úr 14 umferðum í 13 umferðir.  SÍ samþykkir fyrir sitt leyti.

            Tölvupóstur barst frá framkvæmdastjóra Skáksambands Norðurlanda.  Komið er að Íslandi að taka við forsetaembættinu næstu tvö árin.  Lagt er til að forseti Skáksambandsins taki við embættinu og varaforseti til vara.

 

2.         Atskákmót Íslands.  Mótið fer fram helgina 9. – 11. september 2005 í húsnæði TR í Faxafeni 12.  Úrslitaeinvígið fer fram seinna.  Ath. verður með styrktaraðila.

            Þátttökugjöld verða kr. 1.000 fyrir fullorðna en 500 kr. fyrir 15 ára og yngri.

            Teflt verður eftir nýju útsláttarfyrirkomulagi.

 

3.         Íslandsmót skákfélaga fer fram aðra helgina í október í húsnæði Menntaskólans við Hamrahlíð.  Boði SA um að halda hluta mótsins á Akureyri hafnað vegna skamms fyrirvara auk þess sem stefna Skáksambandsins er að halda allar deildir á sama stað og tíma.

 

4.         Alþjóðlega Reykjavíkurskákmótið 2006.  Ráðhúsið er laust síðustu vikur febrúar.  Til greina kemur að halda mótið fyrir Íslandsmót skákfélaga.  Ath. verður með að hafa mótið 10 umferðir.  Frestað

            

            Björn vék af fundi kl. 18.35.

 

5.         Önnur mál.

            A.  Þróunarsamvinnustofnun Íslands leitaði til S.Í. um samvinnu við Þróunarstofnun og Hrókinn um verkefni í Namibíu næstu 2-3 árin .  Stjórn S.Í. tók jákvætt í erindið.

 

            Málþing um Friðrik Ólafsson verður sennilega haldið í október.

 

            Fundi slitið kl. 19.10

            Björn Þorfinnsson

            Bragi Kristjánsson

	
	6. fundur : Fundargerð vantar 


	
	

	

	


7. stjórnarfundur Skáksambands Íslands, 17.10.2005.
Mættir voru: Lilja, Ásdís, Bragi, Helgi, Björn, Hjördís, Páll og Gunnar seint um síðir.
1. Stjórn og starfsmannamál.
Umræða um að forseti taki sér leyfi frá öðrum störfum og ráði sig í vinnu hjá Skáksambandinu. Einnig umræða um störf framkvæmdarstjóra og hugsanlegar umbætur. Lagt er til að forseti hefji störf þann 1.janúar og starfi út kjörtímabilið.

1. Íslandsmót kvenna.
Hugsanleg tímasetning 29.10.2005 til 08.11.2005. Sú dagsetning skarast hinsvegar við U-2000 mót Taflfélags Reykjavíkur. Mótið fer fram í lokuðum flokki auk opins flokks. Ætlunin er að opni flokkurinn verði tefldur á einni helgi, 5-6 nóvember. Lokaði flokkurinn fer fram með kappskákartímamörkum en sá opni með atskákartímamörkum. Verðlaun verða 1. 50.000,- 2. 30.000,- 3. 20.000,- Nákvæmara fyrirkomulag verður auglýst síðar. 

1. Ólympíulið
Lagt til að liðsstjóri karlaliðsins verði Björn Þorfinnsson en liðsstjóri kvennaliðsins verði Bragi Kristjánsson. Mótið fer fram í Torino í maí 2006. Rætt um strangari reglur sem skilyrði fyrir þátttöku í ÓL-liðinu.

Tillaga stjórnar:

1. Ákveðinn fjölda skáka frá 1.nóv. 2005 til 1.maí 2006.

2. Skyldumæting á Rvk Open 2006.

3. Mæting á landsliðsæfingar og æfingabúðir erlends þjálfara ef til þess kemur.

4. Hugsanlega einstaklingsbundið æfingaplan.

1. Reykjavíkurskákmót.
Ljóst er að Ráðhúsið er upptekið og verður vinna sett í gang að finna hentugan mótsstað. Haft hefur verið samband við Kjarvalsstaði og verður húsnæðið skoðað í vikunni. Mótsnefnd hefur verið skipuð og verður hún kölluð saman. Reynt verður að fara í samstarf við félög í Íslandsmóti Skákfélaga um að fá erlenda keppendur þeirra til þátttöku í mótinu.

1. Bréf og tilkynningar.
Styrkumsóknir frá verðandi IM Róberti Harðarssyni vegna móta í Ungverjalandi og Dóminíska Lýðveldinu. Lagt er til að veita Róberti 50 þús.kr. styrk. Samþykkt.

1. Önnur mál.
Umræða um heimasíða Skáksambandsins og hugsanleg kaup á forriti sem austurríska skáksíðan http://schach.wienerzeitung.at. Ljóst er að veita þarf peningum í verkefnið. Málið í skoðun.

Skákstigaútreikningur – Halldór Grétar ætlar að reikna út sín síðustu stig þann 01.desember 2005. Ljóst er að einhver þarf að taka við. Páll Sigurðsson tekur að sér að skoða málið. 

Umræða um Skákskóla Íslands og hugsanleg stofnun foreldrafélags.

8. fundur   fundargerð vantar

. fundur stjórnar S.Í.

þriðjudaginn 20. des. kl. 17.00

Mætt: Lilja, Helgi Árnason, Ólafur Kj., Bragi, Páll, Ásdís.

1. Stjórnin fagnar íslensku ríkisfangi Henriks Danielsen. Birni Þorfinnssyni falið að hafa samband við Henrik varðandi hugsanlega taflmennsku hans fyrir Íslands hönd á Ólympíumótinu í Torino.

2. Bréf varðandi mótframbjóðendur gegn Kirsan á næsta þingi FIDE.

Bréf frá FIDE um Trainer-program.

3. Norðurlandamót í skólaskák-einstaklingskeppni verður haldið í Finnlandi í febrúar, ekkert heyrst frá Finnunum. Íslensk stig koma í síðasta lagi í byrjun janúar. Páll tekur að sér að útbúa tillögur um keppendur þegar stigin liggja fyrir. Fararstórn verður ákveðin á næsta fundi. Tveir lysthafendur, Páll og Halldór Brynjar.

4. Mótaáæltun. Friðriksmót og málþing um arfleifð Friðriks verður í Landsbankanum, Austurstræti þann 21. janúar nk. Þess vegna þarf að flytja Íslandsmót barna.

5. Tillögur frá Torfa Leóssyni v. Íslandsmóts grunnskólasveita. Umræða um málið og Torfi kemur á fund til að ræða málið betur.

6. Jólahátíð Skáksambands Íslands og Landsbankans – Verðlaunaafhending.

Fer fram 29. des. kl. 17-19. Verðlaun verða afhent fyrir Íslandsmót kvenna – báða flokka og Skákþing Íslands í unglinga-drengja-og telpnaflokkum.

Heiðra á sveit Laugalækjarskóla – Norðurlandameistara grunnskólasveita og Lenku Ptacnikovu Norðurlandameistara kvenna 2005.

7. Önnur mál. Páll Sigurðsson útnefndur Landsmótsstjóri.

Fjármál: 3 millj. kr. hækkun á framlagi frá ríkinu, samt. 15 milljónir

Heimasíðan: Bragi Þór Valsson taki að sér síðuna. Samþ.

Fundi slitið 18.45

Bragi Kristjánsson

10. fundur stjórnar S.Í.

Mánudaginn 9. janúar kl. 17.15

Mætt: Lilja, Ásdís, Gunnar, Óttar, Helgi Árnason, Bragi Kristjánsson, Helgi Ólafsson, Páll, Ólafur Kj.

1. Reykjavíkurskákmót – Reykjavík Blitz.

Þetta verður fjölmenningarleg skákhátíð undir fyrirsögninni Skákin brúar bilið. Skákmenn verða frá öllum heimsálfum. Umræða um verkaskiptingu innan stjórnar. Umræður um húsnæði og betrumbætur á því í tengslum við mótshaldið, en mótið fer fram í Faxafeni 12. Einn inngangur verður fyrir mótið.

Skv. yfirlýsingu TR þá er þess krafist að allur kostnaður vegna breytinga á Faxafeni 12 vegna mótshaldsins falli á S.Í. Lagt er til að Skáksambandið borgi kostnað sem fellur til v. mótshaldsins.

2. Mótaáætlun.

Íslandsmót barnaskólasveita verður flutt til 1.-2. apríl (upphaflega 11.- 12. febrúar). Gunnar Björnsson verður umsjónarmaður mótsins og mun ræða við Vigfús Vigfússon og fá hann til aðstoðar.

Hraðskákmót Íslands færist þar til daginn eftir aðalfund Skáksambandsins.

3. NM – skólaskák einstaklinga.

Búið er að birta lista yfir keppendur. Haldin verður forkeppni 14. janúar 2006 um eitt laust sæti í u-10 ára flokki. Lagt er til að Halldór Brynjar Halldórsson og Páll Sigurðsson verði fararstjórar.

4. Stúlknamót í Noregi.

Elsa María Þorfinnsdóttir verður fulltrúi Íslands á mótinu. Reynt verður að senda íslenska skákkonu með Elsu. Guðlaug Þorsteinsdóttir er að hugsa málið.

5. Íslandsmót grunnskólasveita.

Rædd var tillaga Torfa Leóssonar um breytingu á fyrirkomulagi mótsins. Torfi mætti á fundinn til að skýra málið. Hugmyndin byggist á að 4 efstu sveitirnar tefli kappskákir um titilinn, þar sem Norðurlandamótið er teflt með þeim tímamörkum.

Málið er í skoðun.

6. Styrkir.

Samþykkt að styrkir miðist framvegis við almanaksárið (1.1.-31.12.) en ekki starfsár stjórnar.

Samþykktir voru eftirfarandi styrkir:

Dagur Arngrímsson kr. 30.000.-

Guðmundur Kjartansson kr. 30.000.-

Jón Viktor Gunnarsson kr. 30.000.-

Róbert Harðarson kr. 50.000.-

Snorri G. Bergsson kr. 30.000.-

Héðinn Steingrímsson kr. 50.000.-

7. Önnur mál. Páll Sigurðsson hefur hlotið heiðursverðlaun frá Tómstundaráði Garðabæjar fyrir störf að félagsmálum. Stjórn Skáksambandsins óskar Páli til hamingju.

Fundi slitið kl. 20.00.

Björn Þorfinnsson 

FUNDARGERÐ
11. fundar stjórnar SÍ
miðvikudaginn 11. janúar 2006, kl. 19,00.
 Mættir: Lilja, Óttar, Gunnar, Helgi Á., Helgi Ól., Hjördís, Ólafur og Bragi, sem ritaði fundargerð þessa.

 Eitt mál er á dagskrá,  aðkoma Skáksambands Íslands og Skákskóla Íslands að verkefninu Skák í grunnskólana. 

Aðkoma SÍ rædd og ákveðið að fela Lilju og Helga Ólafssyni að athuga aðkomu SÍ að málinu.

 Helgi Árnason vék af fundi kl.19,30.

 Fundi slitið kl.20,30.  

 Bragi Kristjánsson

12. Stjórnarfundur Skáksambands Íslands 23.01.2006.
Mættir: Lilja, Óttar Felix, Björn, Bragi, Páll, Gunnar, Helgi Ólafs, Helgi Árna og Hjördís.

1. Þróunarverkefni í Namibíu
Önnur ferð er áætluð 18.mars – 28.apríl. Henrik Danielsen fer í ferðina og hefur Hrókurinn auk þess lagt til að Kristian Guttesen verði honum til halds og trausts. Varaforseti sambandsins, Óttar Felix Hauksson, gefur kost á sér til fararinnar. Samþykkt að leggja til að hann verði fulltrúi Skáksambandsins í næstu ferð.

1. Launasjóður Stórmeistara
Forseti SÍ og framkvæmdarstjóri fóru á fund með Menntamálaráðuneytinu á dögunum. Nýskipuð stjórn sjóðsins hefur hafist handa við að útbúa nýja reglugerð og hefur Skáksambandið tillögurétt í málinu. Málið rætt og ýmsar hugmyndir reifaðar t.d. sérstakur afreksmannasjóður. Málið verður unnið áfram.

1. Reykjavíkurskákmótið 2006
Keppendalisti er farinn að taka á sig endanlega mynd og munu næstu vikur fara í endurbætur á húsnæðinu. Forseti leggur til að arkitekt verði fengin til að koma með hugmyndir um úrbætur og unnið verði út frá þeim eftir því sem hægt er. Allar endurbætur verða hins vegar að mestu leyti að fara fram í sjálfboðaliðsvinnu. Hóa þarf fólk úr hreyfingunni saman til að gera húsnæðið tilbúið fyrir mótið þar eð fjármagn er afar takmarkað. 

Ákveða þarf þátttökugjöld á mótið fyrir innlenda keppendur. Gjöldin hafa verið óbreytt síðan 1996 og verða þau því hækkuð að þessu sinni miðað við þróun í samræmi við verðlagsþróun undanfarinna ára. Lagt er til að þátttökugjöldin verða á þessa leið: 

 

Tillagan er samþykkt.

1. Reykjavik Blitz
Hraðskáksmót sem fram fer 15-16. mars 2006 eftir Reykjavikurmótið. Mótið verður til minningar um Harald Blöndal hrl., fyrrverandi stjórnarmann Skáksambandsins. Stefnt er að fjölmennu opnu hraðskáksmóti þar sem vinir og kunningjar Haraldar, erlendar stórstjörnur, íslenskir titilhafar og aðrir skákáhugamenn leiða saman hesta sína. Stefnt er að því að seinni hlutinn verði með útsláttarfyrirkomulagi og sjónvarpað verði frá atburðinum. Málið í vinnslu.

1. Önnur mál
Þann 11.febrúar fer fram Málþing um feril Friðriks Ólafssonar og svo lokað hraðskáksmót, Friðriksmótið, í kjölfarið. Heiðursgestur verður væntanlega Boris Spassky, fyrrverandi heimsmeistari í skák. 

Umræða um aðkomu Skáksambandsins að hugsanlegu Skákbókasafni Íslands við Háskólann í Reykjavík. Málið er í athugun.

13. fundur   13/2/ 2006 Fundargerð vantar

14. fundur   27/2/ 2006 Fundargerð vantar

15. fundur. 30.3.2006  Fundargerð vantar

16. fundur. 8.5.2006  Fundargerð vantar
